
Eng katta boylik - bu aqgl-zakovat va ilm,
Eng katta meros - bu yaxshi tarbiya,

Eng katta gashshoqlik - bu bilimsizlikdir!

Sh. MIRZIYOYEV
QADRLI YOSHLAR!

Hayotingizda muhim davr boshlanmoqda. Sizning yoshingiz-
da inson kelajagini yorqinroq ko'rishga intiladi. Aynan shu yoshda
siz yillar davomida tinchlik bermay kelayotgan orzular
asosida rejalar tuza Dboshlaysiz. Bularning barchasi baxtiyor,
munosib va mustaqil hayotga intilishdan darakdir.

Unutmang, mustaqgil hayotda eng ishonchli panoh ta'lim va
tarbiyadir. Siz kimsiz, qgayerdasiz, bulardan gat'i nazar, siz - 0z
kelajagingiz egasisiz. Zamonayiv ta'lim va go'zal tarbiya sizga
o'zingiz va ota-onangiz xohlagan inson bo'lishga, chiroyli va baxtli
yashashga yordam beradi.

Bu yo'lda qat'iyat sizga yordam beradi. Zero, magsad ortidan
borish metin irodani shakllantirib, astoydil mehnat qilish va izla-
nishni rag'batlantiradi.

Bugun barchamiz yangi texnologik davrda yashamoqdamiz. llg'or
g'oyalarni ilgari suradigan, tashabbuskor va ijodkor mutaxassislar
har bir zamonning eng oldi, muvaffaqgiyatli insonlari bo'lishgan.
Shunday ekan, siz salohiyatingizni rivojlantiradigan ishlarga, hamisha
olg'a boruvchi insonlarga intiling.

Unutmang, sizdagi navgiron yoshlik hayotingizning oltin
davridir. Bu imkoniyatni munosib tarbiya va chuqur bilim olishga,
Ona Vatanga xizmat qilishga, ezgu va xayrli ishlarga sarf giling.

Mualliflar jamoasi

Vatandan tashgarida baxt yo'q

Vatan - shirin jon, usiz yashab bo'lmas
Eng go'zal hayot - yaxshilik uchun yashal-
gan hayot

Oila tarbiyaga tayansa, mamlakat ravnaq

topadi
Baxtiyorlik - bilim, mehnat va harakat
natijasi
O'z-o0'zini anglash - baxt va muvaffa-

giyatning asosi

Faol fugarolik - mahalla obodligi, faro-
von turmush kafolati

Munosib umr vaqtni maqgsadli sarflash-

dan boshlanadi

I bob. Yashashdan maqgsad - munosib hayot

1-MAVZU: ULUG'IMSAN, VATANIM!

Tafakkur qilib ko'ring, borligdagi har jonzot o'zi ma'qul ko'rgan go'sha-
da yashaydi. Insondan tortib tog'-u sahrodagi jonivorlar, osmondagi qush-
lar, ummondagi baliglarning ham o'z oshyonlari bor. Ular baxtiyorlik
va xotirjamlikni his gilish uchun ham makon tutadilar.

Vatan - inson uchun eng qgadrli va eng suyukli dargohdir. Vatanni
obod qilish - har bir kishining burchi. Farzandlariga obod va ozod Vatan
goldirish - har bir insonning oliy maqgsadi. Barcha dinlarda Vatanga

xiyonat qoralanadi, iymonsizlik belgisi va og'ir jinoyat sanaladi.

* * %

2019-yil 31-avgust. Seul shahri markazidagi Dondemun mavzesida-
gi «O'zbek ko'cha»sidaman. O'gishdan vaqt orttirib, yurt xumorida shu
ko'chada kezaman.

Bu yerda hamma jonsarak - taraqqiyot ortidan chopayotgan koreya-
liklar kabi, musofirlar uchun ham har soniya g'animat. O'zbek tilida
so'zlashgancha shosha-pisha ketayotgan yo'lovchilar ham yurakka yaqin.
Ich-ichimdan ovoz keladi - Vatan! Vatan, seni juda sog'indim!

Go'yoki ko'chaning tez tugab golishidan go'rgib, asta gqadam tashlay-
man. Yon-atrofdagi o'zbekona choyxonalarda tabassum bilan bir-biriga
choy uzatayotgan insonlar davrasiga qo'shilgim keladi. Ularga qarab
jilmayar ekanman, labim beixtiyor pichirlaydi: «Assalomu alaykum!»

Milliy uslubda qad rostlagan binoda osig'lig Vatan bayrog'ini ko'rishim

bilan to'lginlanib ketdim. Tanish ohang qulog'imga chalindi:

O'zing mening ulug'lardan
Ulug'imsan, Vatanim...

«Keling, bir piyola choy ichib keting!» deya samimiy manzirat gilayot-
gan zardo'z nimchali ofitsiantga nam ingan ko'zlarimni tikkancha,
«Bayram muborak bo'lsin! Bayram muborak, vatandosh!» deyman xursand-
chilik bilan.

Koreyadagi o'zbek talabasining kundaligidan

Amaliy mashg'ulot A

1. Yuqoridagi matnga sarlavha tanlang.

2. Oilangizdan uzoqda nimalarni his gilasiz?

3. Mabhalla-qgishlog'ingiz yoki shahringizdan uzoqda bo'lsangiz-chi?

4. Olisdagi insonlar ganday sabablar tufayli yana Vatanga qgaytadilar?

5.Vatanimiz tarixida yurtni himoya qilib, dushmanga qarshi kurashgan
kimlarni bilasiz?

«Vatan» atamasi arabcha so'z bo'lib, «tug'ilgan makon», «ona yurt»
ma'nosini anglatadi. Vatan - bu insonning tug'ilib o'sgan yeri, uning
go'daklik chog'idanoq mehr go'ygan maskanidir.

Jamoaviy mashg'ulot

Tasavvur qiling, rassom quyidagi hikmatlardan biriga surat ishla-
moqchi. Unga bu fikrlarni suratda ifodalash uchun g'oya bering.

Ona Vatanga bo'lgan muhabbat tufayli eng go'zal narsalar bunyod
bo'ladi.

Vatandan tashqgarida baxt yo'q, har kim jonajon yerida ildiz otsin.

Soyasida o'tirmasligini, mevasini yemasligini bilsa ham, daraxt
ekkan inson, hech bo'lmasa, hayotning mazmunini tushuna boshlabdi.

Ma'naviyat xazinasidan

Inson Vatanini sevgani bois ham dunyo obod bo'lgan.
Ali ibn Abu Tolib

Mulohaza uchun

ULUG'LARNI, SHOHLARNI YIG'LATGAN - VATAN SOG'INCHI

Imom Termiziy rivoyat qilishicha, Payg'ambar Muhammad (s.a.v.) Makka-
ni tark etishga majbur bo'lganlarida, shahar chegarasida orqgalariga qarab
shunday degan ekanlar: «Qandayam yaxshi shaharsan, gandayam menga
suyuklisan! Agar meni sendan chiqarib yuborishmaganida, sendan boshqa-
da yashamasdim».

(Sunnani Termiziy)

* % %

- «O'zbekistonni yaxshi ko'ramanx».

- «Qanchalik yaxshi ko'rasan?»

- «Ko'p, juda ko'p».

- «Vatanni yaxshi ko'rish nimaligini bilasanmi?»

- «Ya'ni?.»

Vatanga muhabbatni ganday namoyon qilasiz? Misol uchun, ona
farzandini jonidan aziz ko'rgani uchun unga mehr beradi, bag'riga
bosadi, avaylaydi. Bizning qaysi Xatti-harakatlarimiz Vatanimizga bo'lgan
muhabbatimizni ifodalaydi?

* k%

Buyuk shoir va hukmdor Zahiriddin Muhammad Bobur Vatandan
ketishga majbur bo'lgan. U Hindistonda yirik saltanat bunyod qilgan
bo'lsa ham, bir umr bobokalonlaridan meros Vatanni qo'msab o'tgan.
U Vatanga murojaat qilib, «Behad vafo-u mehr sanga ko'rsatib edim, Sen
ham sog'ing'aysen mehr-u vafo bila», deb yozadi.

Jamoaviy mashg'ulot

1. Vatandan boshqga yerda yashashni tasavvur qgilishga yo'l go'ymaydigan
uchta sababni ayting.

2. Musofirlikda shohona saroylarda yashasa ham, Zahiriddin Muhammad
Boburni bir umr Vatan sog'inchida yashashga majbur qilgan 3 ta
sababni ayting.

3. Jamoangiz bilan Vatanga muhabbatni ifodalaydigan ishlar ro'yxatini
tuzing?

Ma'naviyat xazinasidan

Avlodlarga qoldirish mumkin bo'lgan eng munosib meros - Vatan
erkinligi, zaminni sevish tuyg'usi hamda go'zal tarbiyadir.
Sharq hikmati

Mulohaza uchun

O'zbekiston xalq shoiri Muhammad Yusuf 1998-yili
tibbiyot instituti talabalari bilan uchrashuvda talaba
gizning «Vatan siz uchun nima, Vatanni siz ganday
tushunasiz?» degan savoliga quyidagicha javob bergan:

«Singiljon, - dedi shoir hayajon bilan, - mana siz,
o'gishni tugallab shifokor bo'lasiz. Bemorlarni davolaysiz.
Ayting-chi, jonsiz tanani davolash mumkinmi? Yo'q. Vatan
men uchun - jon. Jonsiz yashab bo'Imaganidek, Vatansiz
ham yashab bo'lImaydi. «Jon shirin» deyishadi. Vatan -
jondan ham shirin.

Hayotimni, olayotgan har nafasimni, bosayotgan
har gadamimni, aytayotgan har so'zimni shu shirin
jonsiz tasavvur qila olmayman. Men Vatanni shundoq
tushunaman...»

1. Muhammad Yusuf nima sababdan Vatanni jonga o'xshatgan?
2. Siz Vatanni nimaga giyoslagan bo'lar edingiz? Fikringizni izohlang.

Mustaqil faoliyat

Muhammad Yusufning Vatan haqidagi «lgror» she'rini o'ging.

AV .

Bizni hizmatdanfoydalanib qulay imkoniyatga ega bo ling!
Bizda maktablar uchun quydagi hujjatlar mavjud

1. 1-11-Sinflar uchun sinf soati ish reja va konspektlari
2. 1-11-Sinflar uchun barcha fanlardan to‘garak hujjatlari
3. Sinfrahbar hujjatlari

4. Metodbirlashma hujjatlari

5. Ustama hujjatlari

6. 1-11-Sinflar uchun barcha fanlardan konspektlar

1. 1-11-Sinflar uchun Ish rejalar (Tagvim mavzu rejalar)
8. Darsliklarning elektron varianti

9. Maktab ish hujjatlari

10.Direktor ish hujjatlari

11. MMIBDO" ish hujjatlari

12. O‘IBDO" ish hujjatlari

13. Psixolog hujjatlari

14, Xotin-gizlar qo‘mitasi ish hujjatlari

15. Kutubxona mudirasi ish hujjatlari

16. Besh tashabbus hujjatlari

17. Ochig dars ishlanmalar, tagdimotlar, slaydlar



